
Erratzeko arriskurik gabe esan liteke esan, errepresio ideologi-
ko-kulturala dela Francoren diktadurako errepresioaren oinarri
funtsezkoenetariko bat. Erbestea, tortura, gartzela eta antzeko sufri-
mendu guztien gain, erregimenarekin bat ez zetorren produkzio
intelektual guztia erraietatik suntsitzea xede zuen errepresio ideolo-
giko-kultural zorrotza ere bikainki hezurmamitu zuen diktadurak.

Lerro hauen bidez errepresio horren adibide bat azalduko dugu,
eskoletako liburutegien espurgaketarena, hain zuzen ere, ideien
errepresioaren planteamenduan liburu eta eskola garrantzi
bereziko helburuak bait dira.

Eskoletako espurgaketa honen abiapuntua, Jose M.* Arellano
Igea, Gipuzkoa eta Bizkaiko Gobernadore Zibila Nagusiak,
Donostian, 1937ko otsailaren lean izenpetutako Ordenean dauka-
gu. Data bera ere azpimarratzekoa da, sistemak errepresio ideologi-
ko eta kulturalari ematen zion garrantzia argi ta garbi azaltzen bait
digu berorrek. Lurralde mugakideetan oraindik ere gerran
ziharduten bitartean, armaz hartu berrietan berehala ekiten zaio
errepresio kulturalari.

Aipaturiko agiri horretan, guztiz premiazkoa jotzen den
eskoletako liburutegi guztien espurgaketa burutuko duten Udal
Batzorde Xahutzaileak herri guztietan era daitezen agindua ematen
da, Alkate, Erretore eta Maixuz osatuko direnak.

Zeintzu ziren, Gobernadorearen erizpidez, Inkisizio berpiztu
horren erregai zitezkeen testuak? Otsailaren leko Ordenak, honela
dio:

“Conservando aquellos libros que rindiendo tributo a la
Religion, la Moral y la Patria como fuente de estudio para
profesores y alumnos, procederéan a retirar los libros, folletos, opus-
culos, revistas y peridédicos comprendidos en los siguientes aparta-
dos:

a.—Todos los que se consignan en el Indice de la Congregacion
Romana del Santo Oficio; b.—Los que atin cuando no lo estuvieran
sean atentatorios a la Religion Catélica, Moral y buenas costum-
bres; c.—Los que signifiquen propaganda del socialismo,
comunismo, anarquismo y masoneria; d.—Los que directa o
indirectamente ataquen a la unidad de la Patria espafola
comprendiendo concretamente este significado a todas las
publicaciones nacionalistas”.!

Uztailak 18a ondoren, 1931ko apirilaren 12ko hauteskundeetan
demokratikoki aukeratutako herri ordezkarien ordez izendatutako
udal agintariek, politika berriaren jarraitzaile sutsu, ongi asko bete
zuten Gobernadorearen erabakia. Lau egun beranduago bakarrik,
otsailaren Sean, Andoainen Udal Batzorde Xahutzailea eratzen da,
espurgaketa egiteko otsailaren 11a aukeratuko duelarik.

Ondorioz, Andoaingo eskoletako liburutegietan 70 liburu des-
berdinen 189 ale zentsuratuak izango dira, honako hauek hain
zuzen ere:

l.—Euskal Testuak

—Poesias (Zubimenditar Joseba)
—Sabin euskaldunac
—Xabiertxo

—Antzifiako Olinpiar jolasac
—Argiaren egutekiak

—Bi aispac antzerkiya
—Euskal antzerkiyac
—Eusko ikaskuntzaren deya
—Umearen laguna
—Zaparradac eta
—Zabalkundeac

—Ipuitxoac

! Azterketa hau egiterakoan erabili diren dokumentu guztiak Andoaingo Udal Artxi-
boan aurkitzen dira, espedientearen erreferentzia hauxe delarik: B.10 - 31 H/3.

188



ESKOLETAKO LIBURUTEGIEN ESPURGAKETA

—Lore euskaldun mamitzuac
—Nekazarien irakuraldiyac
—Goizpiac

—Zabalkunde zorta

—@Gausen ikaskisunac umeentzako
—Itzaldiyac

2.—Euskal gaiei buruz erderaz idatzitako testuak

—Nacionalismo a mi vasco

—Eusko ikaskuntza

—Cantos populares del Pais Vasco

—Euzkadi en demanda de su soberania

—La misién del nacionalismo

—A todos los vascos

—Segundo congreso de estudios vascos

—Tercer congreso de estudios vascos

—Democracia vasca

—Defensa historica Sefiorio de Vizcaya

—Historia de Vizcaya

—Narraciones vascas

1 eta 2 ataletako liburu-zerrendak irakurri ondoren ondorio hau
atera genezake: errepresioa ez dela nazionalismo politiko arloko
liburuei mugatzen, iraultzaren hazia dela eta, edozein euskal gaia-
rekin zerikusia duen liburu guztiei dagokie eta.

3.—Era berean, erlijio katolikoa, morala edo ohitura onen aur-
kakotzat hartu izanagatik, edo sozialismo, komunismo, anarkismo
edo masoneriaren kutsadurakoak erizteagatik, honako liburu
hauek ere zentsuraren hatzaparretan eroriko dira:

—EIl origen del hombre

—Maifana de pascua

—Enfermedades de la mujer

—Prosas medulares

—E]l idilio de Robleda

—Filosofia al alcance de todos

—Los pequefios poemas

—El crisol del matrimonio

—EIl vengador

—Patologia externa

—Ciencia y educaciéon

—Los cien cuentos de Bocaccio

—EIl espectador (José Ortega y Gasset)
—La revolucion francesa (Lamartine)
—OQObras poéticas (Campoamor)
—Pedagogia (Llopis)

—Autobiografia (Pedro Romero)

—La sensualidad pervertida

—La Santa Biblia, sin licencia eclesiastica
—EI juramento de Sibila

—Cronicas del teatro

—Sensaciones de resistencia y camino
—El Corédn

—Fracaso

—Enfermedades venéreas
—~Calandracas

—EIl casamiento

—~Cosas y hechos

—Los Borgia (Alejandro Dumas)
—Claudina en la escuela

—Martirio y pasion

—La Iliada

—Los misterios de la India

—De las majadas (Otero)

—Limosna de amor

—Trisulco en sueflo

—EIl plan W (Graam Seton)
—Revelacién

—La ciudad submarina
—Constitucién de la Republica Espafiola

Testu idatzien zentsura, kultur hedabidea dela eta, 40 urteetan
zehar euskaldun belaunaldi batzuek jasandako errepresio ideologi-
ko eta kulturalaren politika zabalaren ezaugarri bat besterik ez da,
noski.

Dena dela, nahiz eta bere ondorio kaltegarriak ukitutako
pertsonen gogoan oraindik ere bizirik diren eta izango diren arren,
nere ustez errepresio ideologiko eta kultural honen oinarri
dokumentalaz ikertzea garrantzizkoa litzateke. Dudarik gabe,
errepresioa berak, gure ondare dokumentalaren zati handi baten

deuseztapena eragin du. Horrexegaitik, errepresio ideologiko eta
kulturalaren errealitate honen azterketa zientifiko eta sakona egin
ahal izateko, Erakunde Publiko (Gobernu Zibilekoa batez ere, bai-
na Udaletxeetakoak ahaztu gabe) nahiz Alderdi Politikoen Artxi-
boak historiagileei irekitzea guztiz beharrezkotzat jotzen dut. Asmo
horretarako, eskoletako liburutegien espurgaketaren azterketaren
bidez, txosten hau ekarpen txiki bat besterik izan ez delarik.

